
ME’MORIY OBIDALAR GUMBAZLARNING UCH O‘LCHAMLI 

KO‘RINISHLARINI TASVIRLASH USULLARI 

Omonov Qavmiddin Karimovich 

“TIQXMMI” MTU Buxoro tabiiy rеsurslarni boshqarish instituti 

“Muhandislik grafikasi va raqamli tеxnologiyalar” kafеdrasi mudiri  

Annotasiya: Ushbu maqolada IX-XV asrlarda O‘rta Osiyoda vujudga kelgan me’moriy 

obidalardagi gumbazlarning uch o‘lchamli tasvirlarini Auto Cad dasturida bajarish 

usullari ko‘rsatilgan. 

IX-XV asrlarda O‘rta Osiyoda handasa fanning taraqqiy etishiga olib keldi. Bu 

esa o‘sha davr olimlari va me’morlarining yuksak saviyali, ilmli qomusiy olimlar 

bo‘lganligidan dalolat beradi. Bu davrda peshtok, bag‘al, gumbaz, toq va ravoqlarning 

bir necha yangi geometrik ko‘rinishlari ishlab chiqilgan. Binolarning tarxi fazoviy 

shakllanishida juda ham turli-tuman geometrik shakllarini o‘zaro uyg‘unlashtirib 

foydalanishgan. M.S. Bulatov, P.Sh.Zoxidov, L.I.Rempel va boshqalarning ilmiy 

izlanishlarida geometrik yasashlarni O‘rta Osiyo me’morchiligida handasaviy 

uyg‘unlashashuvi va me’moriy mutanosiblashtirish usullari keng qo‘llanilganligini 

ko‘rsatdi. 

Binolarning plani va fasadini tuzishda murabba’ (kvadrat), uning tomoni va 

dioganalini tashkil etgan har xil geometrik shakllar to‘rtburchak, uchburchak, aylana 

kabi oddiy shakllardan foydalanib murakkab kompozitsiya loyihalarini tuzishgan. 

Gumbazlarning geometrik ko‘rinishlari asosan uch turdan kelib chiqqan. Birinchisi 

kvadrat va to‘rtburchak ko‘rinishidagi xonalarni yopishda ravoqlarni yasashdan kelib 

chiqadigan “gumbazi Balxiy” turi. Ikkinchi tur gumbazlar konussimon bo‘lib, 

Hindiston va Pokistonda ular “Gumbazi turkistoniy” nomini olgan. Uchinchi tur 

gumbazlar bu shar va konusning ustma-ust joylashib birlashuvidan kelib chiqadigan, 

qubba shaklidagi eng ko‘p tarqalganlaridir. Uning juda ham ko‘plab shakl va 

ko‘rinishlari ishlab chiqilgan. Misol tarzida Shohi Zinda majmuasini olib ko‘rish 

mumkin. Bu yеrda nechta gumbaz bo‘lsa, o‘shancha gumbazosti turkumlari va shuncha 

turdagi gumbazning tashqi ko‘rinishini kuzatish mumkin. Ularning ba’zisi 

qoburg‘asimon bo‘lsa, yana biri serqirra, boshqasi esa tikroq yoki yassiroq qurilishi 

bilan farq qiladi. Shunday qilib gumbazlarning balxi, sag‘onapo‘shi, turkistoni, kuloxi, 

mirzoyi, shalg‘omi (va boshqalar) kabi ko‘plab turlari ishlab chiqilgan. Gumbaz osti 

inshootlari ham turlicha bo‘ladi. Masalan, bag‘allar, iroqi, muqarnas, ravoqlar, ikki 

toqning kesishuvidan kelib chiqqan lingabozi, murabba’dan to‘g‘ri aylanib 

ko‘tariluvchi charxi, aylana ustivorligi va boshqalar [1]. 

Gumbaz (forscha-qubba, ravoq) larning har xil, kurra (yarim shar), qit’a 

(segment), maxrut (konussimon) turlari mavjud.  

IX-XV asrlar O‘rta Osiyo me’morchiligida qo‘llanilgan bu gumbazlarning 

geometrik shakllarini Auto CAD dasturida 3D ko‘rinishlarini bajarish orqali 

talabalarning geometrik tasavvurini oshirishda xizmat qiladi. Bu esa me’morchilikda 

uchraydigan har qanday geometrik shakllarni tahlil qilishda grafik dasturdan 

foydalanib o‘qitishning samaradorligi yuqori bo‘ladi. Bunda geometrik shakllarning 

ikki va uch o‘lchovli ko‘rinishlarini vizual ko‘rish orqali geometrik tahlil qilish ancha 

oson.  

1-rasmlarda gumbazlrning ko‘rinishi va Auto CAD dasturida 3D modellari 

tasvirlangan.  

  

a) Ismoil Somoniy maqbarasi gumbazining yarim sferik ko‘nishi.  

Buxoro. IХ-Х asr 

 
 

b) Mog‘aqi Attor masjidi XII asrda Qoraxoniylar hukmronligi davrida  

bunyod etilgan. Buxoro. Asosi muntazam sakkiz burchakli sferokonik 

gumbaz.  

c) Xoja Ahmad Yassaviy maqbarasi gumbazi. 

Turkiston shahrida XIV-asrning oxirlari 

  

d) Go‘ri Amir maqbarasining sferakonik qovurg‘ali gumbazi. Samarqand XV asr.  

e) Masjidi kalon. Buxoro XII asr. Sferokonik gumbaz. 3D ko‘rinishi. 

  

f) Chashmai Ayub maqbarasi konussimon gumbaz. Buxoro XII asr. 

  

g) Boboji Xotun maqbarasi asosi o‘n olti burchakli yulduz shaklidagi umumiy 

uchga ega piramidasimon gumbaz. Jambul viloyati XI asr. 

1-rasm. 

Talabalarda grafik tasavvurni shakllantirishda gumbazning geometrik tahlil qilib 

gumbazlarning 3D modellarini yasash uchun birinchi navbarda uning ikki o‘lchamli 

tasvirning bir qismi yasalib keyin uch o‘lchovli ko‘rinishga keltiriladi. Buning uchun 

aylanish markaz o‘qi va uning atrofida aylanmna sirt hosil qiluvchi yasovchining ikki 

o‘lchamli ko‘rinishi tasvirlanadi (2-rasm, a). Auto CAD grafik dasturi yordamida 

(Врaщaть) buyrug‘i tanlanib aylanma sirt belgilanadi va aylanish markaz 

o‘qining ikki uchu belgilansa aylanish markaz o‘qi atrofida 3600 burchak ostida 

gumbazning vizual 3D ko‘rinishi hosil bo‘ladi (2-rasm, b) [2]. 

a) b) 

2-rasm. 

Bu usul yordamida barcha aylanma sirtlarni bajarish mumkin.  

1-rasm b da ko‘rsatilgan Mag‘oqi Attor masjidi gumbazining yasovchisi 

muntazam sakkiz burchakli asosga mos holda o‘lcham asosida geometrik shaklining 

bir qismi yasaladi (3-rasm, a) va gumbaz asosining bir tomoniga ikkita qirrasi bitta 

umumiy uchga birlashtirilib bajariladi.  (По сeчeниям) buyrug‘i tanlanib birinchi 

yasovchilar belgilanadi va yo‘naltiruvchi tanlanib ENTER bilan tasdiqlansa 

gumbazning bir bo‘lagi tayyor bo‘ladi (3-rasm, b). 

 
 

a) b) 

3-rasm. 

Ushbu shaklni ustdan ko‘nishi holatiga keltirilib,  (Мaссив) buyrug‘i bilan sakkiz 

bo‘lakka ko‘paytirilsa 1-rasm b da ko‘rsatilgan 3D ko‘rinishi hosil bo‘ladi. 

1-rasm g da ko‘rsatilgan Boboji Xotun maqbarasi gumbazining asosi muntazam 

o‘n olti burchakli to‘g‘ri piramida shaklidagi ko‘rinishga ega bo‘lib, uning geometrik 

yasalishini Auto CAD grafik dasturida quyidagi yasash usulida bajaramiz. 

Gumbazning asosi va balandligini aniq o‘lcham bo‘yicha yasaladi (4-rasm, a, b).  

Gumbaz asosini yasashda aylana chizilib teng o‘n olti bo‘lakka bo‘lishda 

(Многоугольник) buyrug‘I bilan chizilib,  aylananing ichida bitta kvadrat  

(Мaссив) buyrug‘i bilan o‘n oltiga ko‘paytiriladi. Aylananing markazidan 

perpendikulyar qilib to‘g‘ri chiziq vertikal holatda ko‘tariladi, gumbaz asosidagi bir 

qismini saqlab S uchi bilan birlashtirilib yasovchi va yo‘naltiruvchilari to‘g‘ri chiziqlar 

bilan birlashtirilsa piramida shaklidagi gumbazning yoqlaridan bir qismining karkas 

ko‘rinish hosil bo‘ladi. Karkas shaklini ko‘pyoqlikning yoqlaridan birini yasashda  (по 

сeчeниям) buyrug‘i bilan amalga oshiriladi. Buning uchun buyruq 

tanlanganda yasovchi chiziqlar belgilanib ENTER tugmasi bosiladi keyin 

yo‘naltiruvchi chiziqlar tanlanib ENTER tugmasi bilan tasdiqlansa karkas 

ko‘rinishidan sirt ko‘rinishiga aylanadi. Ustdan ko‘rinishiga o‘tkazilib  (Мaссив) 

buyrug‘i bilan aylana markazidan o‘n oltiga ko‘paytirilsa gumbazning to‘liq ko‘rinishi 

hosil bo‘ladi (4-rasm, c). ushbu amallardan foydalanib siklik sirtlardan tashkil topgan 

gumbaz va me’morchilikda qo‘llaniladigan geometrik elementlarni bajarish mumkin. 

 

   

a) Gumbaz asosi b) Gumbaz yoqlarining 

bir qismi. 

c) Gumbaz sirtining 3D 

tasviri. 
4-rasm. 

Yuqorida ko‘rsatilgan usullar orqali turli xil ko‘rinish va o‘lchamlardagi 

gumbazlarning ikki va uch o‘lchamli ko‘rinishlarini amalga oshirib talabalarning 

fazoviy tasvvurini oshirishda xizmat qiladi. 

